
DRA Програма за финансиска поддршка на студенти 
 
Djinlev Research & Advisory (DRA), во рамки на воспоставената соработка со Машинскиот 
факултет – Скопје, отвора програма за финансиска поддршка на студенти од областа на 
енергетиката. Преку програмата, DRA ќе обезбеди целосно покривање на годишната 
школарина за двајца студенти, без разлика дали студентот е запишан во државна или 
приватна квота. 
 
Целта на програмата е финансиска поддршка на студенти во нивното образование, но и да 
им овозможи, доколку имаат интерес, дополнително да се вклучат во практична и 
истражувачка работа поврзана со енергетиката и енергетската транзиција. 
 
Кој може да аплицира? 
Може да аплицираат студенти кои: 

 се запишани во трета или четврта година на Машинскиот факултет – Скопје; 
 студираат на една од следните студиски програми: 

o Енергетика и екологија; 
o Термичко и енергетско инженерство; 

 ги имаат положено сите предмети од претходните студиски години. 
 
Не е предвиден минимален просек на оценки како услов за аплицирање. 
 
Што обезбедува програмата? 
За избраните студенти, DRA ја покрива целата годишна школарина, независно од тоа дали 
студентот е во државна или приватна квота. Покрај финансиската поддршка, студентите ќе 
имаат можност, доколку се заинтересирани, за: 

 практична работа во DRA, преку вклучување во реални проекти во Северна 
Македонија; 

 учество во активности поврзани со енергетика, енергетска транзиција, енергетски 
заедници и одржлив развој; 

 работа на теми што ги поврзуваат техничките и општествените аспекти на 
енергетските системи; 

 развој и изработка на дипломска/магистерска работа на тема поврзана со областите 
на работа на DRA. 

 
Практичната работа и изработката на дипломска работа преку DRA се дополнителни 
можности и не претставуваат услов или обврска за добивање на финансиската поддршка. 
 
Како се аплицира? 
Апликацијата се поднесува преку овој формулар и треба да содржи: 



1. CV; 
2. листа/уверение за положени предмети и оценки; 
3. мотивациско писмо до една страница, во кое кандидатот накратко ќе ги претстави: 

o своите академски и професионални интереси; 
o мотивацијата за аплицирање на програмата; 
o интересот за теми поврзани со енергетика, енергетска транзиција и/или 

нивните технички и општествени аспекти; 
o областите во кои би сакал/а дополнително да се развива. 

 
Процес на избор 
По разгледувањето на апликациите, кандидатите што ќе влезат во потесен избор ќе бидат 
поканети на интервју со DRA. При изборот ќе се земат предвид академскиот напредок, 
мотивацијата, интересите на кандидатот и интервјуто. Просекот на оценки сам по себе не е 
критериум за избор. 
 
Конечниот избор на кандидатите го врши Djinlev Research & Advisory (DRA). 
 
Рок за аплицирање 
Програмата е отворена континуирано и нема фиксен рок за аплицирање. Студентите можат 
да поднесат апликација во текот на целата година. Апликациите ќе се разгледуваат согласно 
достапноста на места во програмата. 
 
За DRA 
Djinlev Research & Advisory (DRA) е швајцарска консултантска агенција која работи на 
истражувачки и советодавни активности во областа на енергетиката и одржливоста, со 
посебен интерес за енергетската транзиција, енергетските заедници и поврзувањето на 
техничките решенија со нивните општествени, институционални и политички аспекти. 
 


